
Sermip nunataani nunap sajunneri aqqanillit Ilinniartitsisumut ilitsersuut

Ilinniarnertuunngorniarfik


PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaannginnerminni piareersarnissaat aamma kajumissaatigaarput: pulaarnermi atortussat 

Pulaarnermi atortussani matumani suliaqarneq attaveqatigiinneq itisilerinerlu “Sermip nunataani nunap sajunneri aqqanillit” inimi ikkussuisoqarsimaneranik tunngaveqarpoq.
Ikkussuinermi højtalerit aqqanillit inissinneqarsimapput taakkunanngalu nunap sajuttarneranik uuttuutinit assigiinngitsunit nipi tigooqqarneqartoq aallakaatinneqartarpoq.

Pulaarnermi atortussat tassaapput: 
saqqummersitsinerup sannaata qulaanit isigalugu titartarneqarnera
paasissutissiaq atuartullu akissutinut allattuiffissaat pingasut

Atuartut qarasaasiaq atorlugu sulinianngikkunik nammineq allaatissaminnik piiaammilu nassassapput.
Sulisut atuartut sumi sulisinnaanersut innersuutissavaat.

Atuartut nunap sajuttarneranik uuttuuteqarfinnit ataasiakkaanit nipi aallakaatinneqartoq nakkutissavaat aallullugulu. Attaveqatigiinnermik piginnaasatik atorlugit sulissapput, tassanilu sermip nunataani ingerlaarnernit aqqanilinnit nipi tusaasartik misigisimanermik pilersitsisoq allaganngorlugu aamma/imaluunniit assitalersorlugu saqqummiutissavaat.
Atuartut tusarnaarnissaanik piffissamik periarfissilluassavatit kiisalu isummaminnik nittarsaassisinnaanerat periarfissinniarlugu uttuuteqarfinninnut pingasunut utersinnaanissaannik periarfississavatit.

Una suliassaq atuartut ataasiakkaarlutik sulinissaannut tulluarneruvoq, tassami atuartut namminneq misigisimanertik/misigisatik nittarsaattussaagamikkit.

Atuartut Kangiata Illorsuata sinnerani saqqummersitsivianit akissutiminnut isumassarsiorsinnaapput

Atuartut akissutaat pillugit pulaarnerup nalaani kingornaluunniit inaarutaasumik eqikkaassaasi.

Qarasaasiaq atorlugu sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat. 

Ini pillugu aallaqqaasit uani atuarneqarsinnaavoq.

